Hüceyrə divarı qüsurlu olan bakteriya formaları:      protoplast, sferoplast, L-forma bakteriyalar
		Bakteriyaların hüceyrə divarı müxtəlif fermentlərə və bəzi təsirlərə həssasdır: pensillin və buna bənzər bəzi antibiotiklər də peptidoqlikan təbəqəsinin sintezini blokada edərək hüceyrə divarının formalaşmasına səbəb olur. Aşağı osmotik təzyiqli mühitdə olan Qram müsbət bakteriyaların lizosim ilə işlənməsi onların parçalanıb dağılmasına səbəb olur. Lakin bakteriya tarazlığı təmin edən osmotik şərait olduqda,bu zaman yalnız hüceyrə divarı lizisə uğrayır və bu forma protoplast adlanır. Lizosim ilə birlikdə EDTA işləndikdə qram mənfi bakteriyalarda sferoplast adlanan forma əmələ gəlir. Sferoplastlarda hüceyrə divarı müəyyən qüsurlara malik olur: onlarda hüceyrə divarının xarici qişası saxlanılır, peptidoqlikan təbəqəsi isə olmur. Hər iki forma kürəvi formaya malik olur, biokimyəvi cəhətdən zəif, osmotik təsirlərə həssas və keçiricilikləri daha çox olur. İzotonik məhlullarda plazmolizə uğradığından, bele bakteriyaları saxaroza və ya xörək duzunun hipertonik məhlullarında saxlamaq olar. Sferoplastların ətrafında, protoplastlardan fərqli olaraq, özlərinin hüceyrə divarına aid qalıq maddələr və xarici membran mövcud olur. Protoplastlar və sferoplastlar müəyyən metabolitik aktivliyə malik olsalar da, çoxalma qabiliyyətindən məhrumdurlar. Əlverişli osmotik şəraitdə qalan bakteriya sferoplast və ya protoplastlardan tədricən əsas bakteriyalar formalaşır. 

		Hüceyrə divarını tam və ya müəyyən qədər itirmiş, lakin çoxalma qabiliyyətini saxlayan bakteriyalar L-forma bakteriyalar adlandırılmışdır. Bunlarda həmçinin digərləri kimi sferik formaya malikdir. L-forma bakteriyaları peptidoqlikanların sintezini inhibisiya edən penisillin və ya lizosimlə təsir etməklə alırlar. Penisillin peptidoqlikanların sintezini köndələn peptid rabitələrin əmələ gəlmə mərhələsində dayandırır, lizosim N-asetilqlükozamin və N-asetilmuramin turşuları arasındakı qlikozid rabitələri parçalayır. L-forma bakteriyalar stabil və qeyri-stabil olur. Bakteriyaların qeyri-stabil L-formalarında hüceyrə divarının bəzi xüsusiyyətləri saxladığından onlar əvvəlki formalarına qayıda bilirlər, qeyri-stabil formalar isə yox. L-formalar antigen baxımından daha zəif olurlar, əsas bakteriyaların O antigenlərinə bənzəyirlər. Flagellalar və H antigenləri L formada olmadıqları halda, sonuncular əsas formaya çevrilən zaman təkrar əmələ gəlirlər. 

